
Индустрия және инфрақұрылымдық 
даму вице-министрі Ілияс Оспанов 
баян дағандай, өткен 9 айда өңдеу өнер-
кәсібіндегі негізгі капиталға 1 трлн және 
27 млрд теңге инвестиция тартылды, 
бұл өткен жылдың сәйкес кезеңімен 
салыстырғанда 6,4 пайызға төмен. Жыл 
соңына дейін жоспарлы көрсеткіш 2,1 
трлн теңгені құрайды.

Салалар бойынша жеңіл өнеркәсіпте 
инвестиция тарту 2,5 есеге өсіп, 11,3 
млрд теңгеге жетті. Сондай-ақ жиһаз 
өндірісінде 4,5 есе, яғни 14 млрд тең-
геге дейін, резеңке және пластмасса 
бұйымдары өндірісінде 1,6 есе, 81,4 
млрд теңгеге дейін өсім тіркелді. Соны-
мен қатар негізгі капиталға салын ған 
инвестициялар бо йын ша қағаз өнім-
дерін, сусындар мен тамақ өнімдерін 
шы ға ратын компаниялар арасында оң 
дина мика байқалады.

Жалпы биыл инвестиция көлемі 1 
трлн теңгені құрайтын 170 жобаны іске 
қосу жоспарланған. Олардың ішіндегі 
ең ірілері – тұрмыстық техника және 
арнайы кокс өндіретін кәсіпорындар, 
сон дай-ақ шламдарды қайта өңдейтін 
кен байыту фабрикасы. Бүгінгі таңда 
жалпы құны 200 млрд теңгені құрайтын 
65 жоба іске қосылды.

Сонымен қатар өңірлер 2027 жылға 
дейін іске қосу жоспарланған бір қатар 
инвестициялық жобаларды жүзеге 
асыруды кейінгі жылдарға шегерді. Бұл 
инвесторлар қаржысының жетіспеуіне, 
инфрақұрылыммен қамтамасыз етілмеу, 
жабдықтардың жеткізілмеуі немесе ке-
шіктіріп жеткізілуіне, сондай-ақ жер мә-
селелеріне байланысты болып отыр.

Премьер-Министр Өнеркәсіп және 
құ ры лыс министрлігі аталған бағытта 
үй лес тіру жұмыстарын белсенді жүргізуі 
тиіс екенін айтты.

– Тек қана жол картасын бекіту 
арқылы барлық мәселені шешу мүмкін 
емес. Бұл жерде жобалардың қалай 
жүзеге асырылып жатқанын, жер-жерде 
қандай мәселелер шешілмей жат қа-
нын қадағалап, өздеріңіздің тарап та-

рыңыз дан әкімдерге көмек көрсету 
қажет. Сіз жол картасын мақұлдадық, 
енді осымен барлық мәселелер ше-
шілді деп ойлайсыз ба? Бұл – бар бол-
ғаны бюрократия! Инвестициялық жо-
балар жүзеге асып, оның нәтижесін 
көрмейінше, мәселе шешілді деп айтуға 
болмайды, – деді Әлихан Смайылов.

Премьер-Министр Ақтөбе облысын-
да өңдеу саласына тартылған инвести-
циялардың төмендеп кеткенін атап өтті. 
Сондай-ақ өңірде 5 жоба бойынша іске 
асыру мерзімі кейінге шегеріліп отыр.

Ол сондай-ақ 1 мың жұмыс орнын 
құру көзделіп отырған алтын кендерін 
өңдейтін кен-байыту фабрикасының құ-
ры лысы 2026 жылға кейінге қалды рыл-
ғанын баса айтты. Бұған электр қуаты 
мен газға қосылуға техникалық шарт тар 
мен келісімдер мерзімінің жар ты жылға 
созылып кетуі себеп болып отыр.

Аталған мәселелер бойынша өңір 
әкімі Асхат Шахаров, «KEGOC» АҚ бас-
қарма төрағасы Нәби Айтжанов және 
«ҚазТрансГаз-Аймақ» АҚ басқарма тө-
ра ғасы Бауыржан Асқаров түсініктеме 
берді.

Премьер-Министр Ақмола облы-
сын  да да 9 айда инвестиция көлемі тө-

мендеп кеткенін атап өтті. Сондай-ақ 6 
инвес тициялық жобаны іске асыру мер-
зімдері бұзылып отыр. Мәселен, кірпіш 
зауытын салу жобасы 2021 жыл дан 
бері созылып келеді. Әкімдік инвесторға 
балшық өн діруге лицензия бермеген. 
Сонымен қатар Маңғыстау облысында 
да 10 жобаны іске асыру мерзімі кейінге 
шегерілді.

Аталған ақпаратқа қатысты Ақмола 
облысы әкімінің орынбасары Азамат 
Тайжанов пен Маңғыстау облысы әкі-
мінің бірінші орынбасары Жұмабай 
Қарағаев ақпарат берді. Премьер-
Министр өңірлерге инвес ти циялық 
жобаларды іске асыру мәсе ле лерінде 
белсенді ұстаным көрсету қажет екенін 
атап өтті, өйткені олардың нәтижесінде 
жаңа жұмыс орын дары пайда болып, 
жалпы экономи калық көрсеткіштер 
жақсарады.

– Қандай да бір қиындықтар туын-
даса, әкімдіктер жобаларды іске асыру 
мерзімдерін кейінге қалдыруды немесе 
олардан мүлдем бас тартуды үйреншікті 
дағдыға айналдырып алды. Тиісінше 
проблемалық мәселелер болған жағ дай-
да жедел әрі нақты шешу қажет, – деді 
Әлихан Смайылов.

Инвестиция көлемі өсіп, нәтижелі 
жоба лардың тиімділігін көріп жатқан 
өңірлер де бар. Атап айтқанда, бұл – 
Түркістан, Қызылорда, Солтүстік Қа-
зақстан, Жетісу облыстары және Астана 
қаласы.

Айта кетейік, жыл басынан бері негізгі 
даму индикаторлары бойынша жақсы 
нәтиже көрсетіп келген Қызылорда об-
лысы 9 айдың қорытындысымен үз дік тер 
қатарына тұрақтады. Қаңтар, қыр күйек 
айларында өңірдің әлеуметтік-эконо ми-
калық дамуында өсім қалыптасқан. 

Атап айтқанда, өңдеу өнеркәсібі 
15,8 пайызға, ауыл шаруашылығы 1,6 
пайызға, құрылыс жұмыстарының кө-
лемі 26,4 пайызға, тұрғын үй көлемі 18,9 
пайызға, сауда көлемі 4,1 пайызға, кө-
лік және қоймалау көлемі 7,2 пайызға, 
негізгі капиталға тартылған инвестиция 
25,6 пайызға артқан. Оның ішінде жеке 
инвестициялар 34,6 пайызға өсті. Облыс 
бюджетінің көлемі 2022 жылы 387 млрд 
теңге болса, қазір 609 млрд теңгеге 
жеткен. Бюджеттің 61 пайызы әлеуметтік 
салаға бағытталған.

Ерлан СОЗАҚБАЕВ

Аймақта инвестиция көлемі артқан
ҚР Премьер-Министрі 

Әлихан Смайыловтың 
төрағалығымен өткен 
Инвестициялық штаб 
отырысында өңдеу 
өнеркәсібіне инвестиция 
тарту мәселесі қаралды.

Бұл жәрмеңке бұрынғы жәрмең ке-
лерден расында бөлек болды. Бұл жолы 
өнімнің сапасына, бағасына жергілікті 
тұрғындар тарапынан ешқандай өкпе-
наз айтылмады. Керісінше арзан әрі 
са палы өнімнен сауда жасап қалуды 
көз деді. Біз де жәрмеңкеде халыққа 
ұсы нылған өнімдер бағасымен танысып 
шықтық. Шыны керек, халықтың қыстық 
азығын қамдауға осы күнді күтетіндей 
себебі бар екен. 

Қала тұрғыны Бақыт Жәкенованың 
«Алтын күз» мерекесі қарсаңында 
ұйым  дастырылатын жәрмеңкеде ауыл 
шаруа шылығы өнімдерін сатып алып 
жүр геніне бірнеше жыл болыпты. Ол 
да жәрмеңкеде барлық өнімнің арзан 
бағада сатылғанын жасырмады, сапаға 
да көңілі толатынын жеткізді. Өзінің 
айтуынша, үйіне 5 қап картоп пен 3 қап 
пияз, сондай-ақ жаңадариялық қауын-
қарбыз, балығы мен еті бар, біршама 

сауда жасап үлгерген. Бір айлығына 
қыстан қысылмай өтетіндей азығын 
қам даған тұрғынның көңілі көтеріңкі, 
ұйымдастырушылардан, шаруа адам да-
рынан алғысын аямады. 

– Жәрмеңке болады дегенде, дереу 
от басымызбен қажетті азық-түліктің 
ті зімін жасадық. Несін жасырайық, 
бұған дейін де бірнеше жыл қатарынан 
жәрмең кеге келіп, бірқатар өнім алып 
кететінмін. Сонда нарықтағы бағадан 

ондағы өнімдер бағасында айтарлықтай 
айырмашылық байқайтынмын. Ауыл 
шаруашылығы өнімдері, оның ішінде 
бақша өнімдері мен көкөніс құны ай-
тар лықтай шарықтағанын жақсы біл-
гендіктен шыны керек, биылғы жәр мең-
кеден оңтайлы баға күтпедім. Өйт   кені 
жазда көкөніс, қауын-қарбыз ба   ғасы 
мүлде түскен жоқ. Бірақ бүгін бұл 
пікірімнің теріс болғанына қуанып отыр-
мын. Мұндағы өнімдер бағасының тым 
арзан екенін көріп, қысқа, көктемге же-
тетін мол азығымды алдым. Әрине мұн-
дай шаралар қарапайым халыққа тиімді 
екені айтпасақ та белгілі ғой. Аймақ 
бас шы сына алғы сымды білдіремін. Бір 
сөзбен айтқанда, жәрмеңкеден көте-
ріңкі көңіл-күймен үйге қайтып бара 
жатырмын, – дейді қала тұрғыны. 

Бұрын облыс орталығында тұра-
тындар ауылдағы ағайынға өтініш 
айтып, ауыл шаруашылығы өнімдерінен 
ауыз тисе, кешегі жәрмеңкеде қа ла-
лықтар өздері саудагермен бетпе-бет 
сауда жасауға мүмкіндік алды. Осыдан-
ақ мұндағы ауыл шаруашылығы өнім де-
рінің айтарлықтай сұранысқа ие екенін 
байқауға болады.

Ауыл шаруашылығы өнімдерінің ба-
ғасымен біз де танысып келеміз. Көңілге 
қонымды. Бергі басынан жаңадариялық 
шаруалар сапалы бақша өнімдерімен 
қарсы алса, арғы шетінде тоқтылар мен 
біршама мал азығы бар екен. Олардың 

да бағасы қалтаға салмақ салмайды. 
Күрішті айтпасақ та белгілі, түрлі 
сұрпы тұр. Орта ғасырлардағы Отырар 
базарына түскендей әсер алдық. Бірі 
«Жаңадарияның қарбызы қайда?» 
деп айқай салса, енді бірінің «Әлібидің 
картобын таппай жатырмын» деген 
дауысы құлағымызға жетіп жатты. 

Жалпы жәрмеңке барысында 
қала тұрғындарына біздің өңірден 60 
автокөлікке тиелген 209,8 тонна азық-
түлік өнімдері мен биыл мал азықтық 
жем-шөп өнімдерінің тапшы болуына 
байланысты 6,5 тонна мал азығы 
молынан ұсынылды.

Шалғайдағы Жаңадария ауылының 
тұрғындары ағайынды Жанарбек 
пен Жарқынбек Бостановтар да осы 
жәрмеңкеде бой көрсеткен. Әрине са-
тып алушы ретінде емес, сатушы ре-
тінде, Жалағаштың брендіне айналған 
жаңадариялық қауын-қарбыздарын өз-
де рімен бірге ала келіпті. Басы-қасында 
ауыл әкімі Рауан Ақпанбетов та жүр. 
Иә, әкімнің де еңбегі зор, көктем бас-
талғалы осы шаруалардың жанынан 
ажырамаған. Бастысы, еңбектің жемісі 
бар.

– Ауылдан 5 көлік болып шықтық, 
әрине бос шықпадық, жаз бойы бап-
таған қауын-қарбызымызды, картоп 
пен сәбізімізді, қалаберді асқабақ, қы-
зыл шамызды молынан тиеп алдық. 
Ние  тіміз түзу, тапқанымызды азын-ау-

лақ теңгеге пұлдап, өнімімізді халық-
пен бөлісу. Жаңадария десе, халық-
тың есіне бірінші қауын мен қарбыз 
түсетіні бар. Шүкір, сауда бар, өнімге 
сұраныс жоғары. Ең бастысы, қауын-
қарбызым тұтынушыларға ұнап жатыр. 
Әрине маңдай термен, ешқандай 
қосымша қоспасыз егілген өнімнің тәтті 
болары анық. Жасыратыны жоқ, биыл 
шаруалар үшін қиындау болды, өйткені 
аптап ыстықта аяқ су тапшылығына 
тап болдық. Десе де қиындыққа мойы-
мадық, Жер-Ана да бізді ренжітпей, 
осын дай керемет өнімін берді. Міне, 
енді сол қауын-қарбызды сіздермен бө-
лісуге келіп қалдық, – дейді ағайынды 
Бостановтар.

Айта кетейік, «Алтын дән – 2023» 
мерекелік шарасы аясында жәрмеңкеге 
аудандардан 425 жүк көлігімен 1000 
тоннадан астам өнім әкелінген. Саудаға 
140 тоннадан астам күріш, 25 тонна ет, 
30 тоннадай балық өнімдері, 200 тонна 
картоп, 80 тонна сәбіз, 120 тонна пияз, 
90 тоннадан астам көкөніс пен жеміс-
жидек, 200 тонна бақша өнімдері, 115 
тонна асқабақ, 6 тоннадай сүт өнімдері, 
10 тоннаға жуық бакалея және кондитер 
өнімдері, 140 тоқты, 50 тоннадан астам 
жем-шөп қойылған.

Жандос ЖАЗКЕН

Көңіл тойып, 
кәрзеңке толған жәрмеңке

Алтын дән жәрмеңкесі. Иә, бұл күнді, яғни молшылық мерекесін қызылордалықтардың биыл асыға 
күткені көрініп-ақ тұрды. Базар нарығынан 15-20 пайыз төмен сатылатын ауыл шаруашылығы өнімдерінің 
жәрмеңкесіне тұрғындар таң атысымен келіп алған. Себебі өздеріңіз білетіндей, биыл әлеуметтік маңызы 
бар азық-түлік өнімдерінің бағасы айтарлықтай өсті. Әрине ешкімді кінәлай да алмайсың, аяқ су тапшылығы 
белең алған уақытта бау-бақша баптау кімге болса да оңай емес. Десе де еңбекті жанына арқау еткен Сыр 
шаруалары биыл да жоқтан бар жасап, біраз өнімге кенелген. Енді жаз бойы сол баптап өсірген өнімдерін 
халықпен бөлісуге келіп қалған жағдайы бар. «Бірлік түбі – береке» деген ұстанымға берік Сыр халқы 
жәрмеңкені арқа-жарқа көңіл-күймен той іспетті атап өтті.

Құттықтау
Құрметті аудан тұрғындары!

Сіздерді еліміздің ұлық мерекесі – Республика күнімен 
шын жүректен құттықтаймын!

1990 жылы 25 қазанда Қазақстанның егемендігі 
туралы декларация қабылданды. Бұл еліміздің тәуел сіздік 
жолындағы тұңғыш қадамы болды.  Азат ел бо лудың, 
бостандық пен еркіндіктің бастауы болып табылатын бұл 
күн – қазақ халқының мемлекет құру жолындағы тарихи 
қадамының символы. Бұл күн – ата-бабаларымыз аңсаған 
арманының жүзеге асқан, елімізге еркіндік сыйлаған күн.

Тарих беттерін парақтасақ, Арқадан Алатауға, 
Атыраудан Алтайға дейін созылып жатқан қазақ даласы 
аса ауыр кезеңдерді бастан өткергенін білеміз. Ата-
бабаларымыздың сан ғасырлар жүріп өткен жолы тарих 
тағдырдың қазақ халқына берген сынақтары іспетті. 
Осындай сынақтардан қазақ халқы сүрінбей, тізесі 
бүгілмей, еңсесін биік ұстап өтті. Тарихтың бұл сынақтары 
қазақ халқын ширатты, шыңдады. Ғасырлар бойы дербес, 
егемен ел болуды аңсаған ата-бабаларымыздың арманы 
1991 жылы орындалды. Әлем тарихында тұңғыш тәуелсіз 
Қазақстан республикасы пайда болды.

Баянды болашаққа бет алған Қазақстан Республикасы 
– ортақ үйіміз! Бір шаңырақ астында ғұмыр кешкен 
қазақ халқы және Қазақстандағы барлық этнос өкілдері 
елдегі тыныштық пен тұрақтылықтың қадірін біліп, туған 
жеріміздің көркейіп, гүлденуі үшін еңбек етсе алынбайтын 
қамал жоқ. Байыптап қарасақ, дәуіріміздің шежірелі 
жылдарында бізді үлкен жетістіктерге жет кізген ұлы күш 
– елдің бекем бірлігі.

Кемел келешекке сеніммен қадам басқан жалағаш-
тықтар алдағы уақытта да бірлікті ту етіп, ұлттық мере-
кеміздің ұлағатын арттырып, ел үшін еңбек ете береді деп 
сенемін.

Республика күні мерекесі құтты болсын! 
Баршаңыздың отбастарыңызға амандық, елімізге ты-

ныштық, береке мен бірлік тілеймін!

Ардақ ИбрАИмов,
Жалағаш ауданының әкімі 

Қоғам
Аппарат

Тәуелсіздігін баянды етіп, шека-
расын шегендеген Қазақ елі бүгінде 
бейбітшілік пен бірлікті ту етіп отыр. 
Қара шаңырағында қаншама ұлтты 
сыйдырып, ата-бабадан жеткен кең-
пейілділігін көрсетті. Мемлекет бас-
шысы Қасым-Жомарт Тоқаев Ұлы-
тауда өткен тәуелсіздік жылдардағы 
ал  ғашқы құрылтайда Республика 
күнін атап өтуді ұсынып, мерекелер 
қа тарына қосты. Бұл декларация  
еге мендігіміздің бастауында тұрған 
маңызды құжат екенін тілге тиек еткен 
Ел Президентінің маңызды мерекенің 
қайта оралуына себепкер болуы 
қазақстандықтарды ерекше қуантып, 
рух бергені белгілі. Араға он жылдан 
аса уақыт салып, лайықты дәрежесіне 
қайта оралған айтулы мерекенің біз 
үшін айшықты әрі айбынды болуы 
да заңдылық. Қазақстан Респуб ли-
касының дербес мемлекет атануы 
жолында өткерген барлық қиындықтар 
мен қилы кезеңдердің мәнін түсіндіріп, 
азат ел екенімізді және қазақ өз бол-
мысында әрқашан еркін ел болғанын 
есімізге салады. 

Жасыратыны жоқ, қашаннан кең 
даланы қоныс етіп, жұмыр жердің 
төсінде еркін өмір сүріп келген халық 
кешегі кеңестік кезеңде біраз тоқырап 
қалды. Тоқырап қалды дегенде тұр-
мыстық тоқырау емес, ұлттық салт-
дәстүр, құндылық дегендерден қол 
үзіп қалды деуге болады. Қазақы бол-

мысымыз ұмытыла бастады, кейбір 
рухани құндылықтарымыз қол да-
ныс тан түбегейлі шықты. Десе де 
бі реудің қол астында күнелтсең, өз 
тарихыңды, дініңді, діліңді, тіпті ті-
ліңді ұмытатындай халге жететініңді 
атам қазақ әу бастан білді. Сол үшін 
бүгінгі ұрпақтың ешкімге жалтақтамай 
өз жерінде өмір сүруі үшін ата-баба-
ларымыз қазаққа бұйырған кең байтақ 
даланы қорғауда жан беріп, жан 
алысты. 

Ата-бабаларымыз аттың үстін-
де жауға найза тосқанда, білектің кү-
шімен ұланғайыр даланы сақтап қа-
луға жанталасқанда осы ұрпағының 
азаттықтың арайлы ақ таңын көрсін 
дегені еді. Шүкір, қазіргі таңда 
бейбіт заманда, егемен елде өмір 
сүреміз. Отыз жылдан астам уақытта 
шекарамызды бе кіттік, туымызды 
көк аспанда жел бі реттік, әлемге 
тәуелсіздігімізді паш еттік. 

Осы уақыт ішінде жас мем лекетіміз 
талай асудан асып, биік белестерді 
бағындырды. Әлемге Қа зақстанды 
танытатын үлкен тарихи оқиғалардың 
бастамашысы бола білді. Қанатын 
кеңге жайған жас мемлекет дәуірлік 
өзгерістерден тайсалған жоқ. Қанында 
қайсарлық бар текті халық екенін 
дәлелдеді. 

Иә, бүгінгі ұрпақ бейбіт пен ты-
ныш заманның қадірін біледі. Оңай-
лықпен келмегенін де сана-се зімі-
мен түйсінеді. Ел болып, қоғам 
бо лып, осындай бейбіт күннің бедерін 
сақтап қалуға тырысады. Бір қолдың 
саласындай, бір үйдің баласындай 
болып, барлық жерде ынтымағы 
мен бірлігін танытуда. Татулық бар 
жерде тұрақтылық болатынын, ал 
тұ рақтылық орнаған жерде береке 
болатынын дәлелдеді. Бауырлас 
ел дер мен көршілес елдердің ара-
сында түсініспеушілік туындап жатса, 

ынтымақтасуына ұйытқы болып ке-
леді. Қазір өзге елдердің 130-дан 
астам ұлт пен ұлысты бір шаңырақ 
ас тына жұмылдырған мемлекетімізге 
қызыға қарауының себебі де осы 
болса керек.

Кеңес үкіметінен бөлек шыққан 
уақытта, яғни бар тірлікті жаңадан 
бастаған мемлекетіміздің алдында 
көп теген жаңа асуларды бағындыру, 
заң қабылдау, жұмыссыздықты шешу, 
тұрғындардың хал-ахуалын арттыру, 
ел экономикасын дамыту сияқты 
алуан белестерден алқынбай өту мін-
деті тұрды. Ең бастысы, халқымыз 
жа сымай, келер күнге үлкен үміт 
артып, талмай-тынбай еңбектене оты-
рып, осынау қиын жылдарды асқан 
тө зімділікпен еңсере білді. Алауыз-
дықтан ада, бірлігі жарасқан, келешегі 
кемел Қазақ елі қашан да бейбіт 
өмірге лайықты.

Ақнұр АЛТЫНБЕК

маңызы артқан мереке
Жүрегінде туған жерге 

деген ерекше сүйіспеншілік, 
ұлтына деген шексіз 
құрметі бар кез келген 
адам азаттықтың бәрінен 
қымбат екенін түйсігімен 
түсіне алады. «Тәуелсіздік 
бәрінен қымбат» деген 
бірауыз сөздің астарында 
қазақ қазақ болғалы бері 
осы күнге дейінгі бастан 
кешкеніміз, ата-бабамыздың 
асқақ арманы, өткерген 
нәубетті жылдары, ел 
басына күн туған шақтағы 
ана сүті арқылы қанына 
сіңген тектіліктің, дана 
халықтың ізгі ниеті жатыр.

маман мерейі

Білім ізденгендерге дұрыс бағыт-
бағдар беруді басты мақсат еткен 
Нәзкен Сайымова – 2013 жылдан 
бастап өзі түлеп ұшқан №33 орта 
мектептің ұлағатты ұстазы. Бала 
күнінен есеп-қисапқа епті болған 
Нәзкен мектеп қа  бырғасында 
оқушы кезінен-ақ түрлі байқау, 
олимпиадаларға қатысып, жүл делі 
орындарды иеленген. Мектеп бі ті  рер 
шақ таяп, білімін жоғары оқу орнында 
жалғастыруды көздеген жас талапкер 
ойланбастан білікті ұстаздар дан 
математика пәнінің қыр-сырын мең-
геріп, сабақ берудің әдіс-тәсілдерін 
үйренуді мақсат еткен. 

– Қызығы мен қиындығы қатар 
жүретін бұл мамандық иесі болу  – бала 
күннен бері арманым. Ұстаз болу оңай 
емес екенін өзімнің, әріптестерімнің  
тәжірибиесінен көріп жүрмін. Ұстаз 
болу жүректілікті, даналықты, керек  
жерінде  бала болуды  талап  етеді.  
Математика пәні күрделі болған 
соң қазіргі таңда бұл мамандықты 
бітіруші түлектер көп таң дай бермейді. 
Бұл ғылым саласы үнемі ізденісті 
және жан-жақтылықты қажет етеді. 
Бала кезімнен осы пәнді сүйіп оқып, 
білікті де білімді маман бо лу үшін 
еңбектеніп, бүгінде жемісін кө рудемін. 
Әр оқушының шамшырағын жа ғып, 
пәнге деген қызығушылығын арт тыру 
– әрбір ұстаздың басты міндеті. Мен 
де оқушыларымның математика пә-
ніне деген қызығушылығын арттыруда 
әр сабақ сайын түрлі әдіс-тәсілдерді 
пай даланып, үйретудемін, – дейді жас 
ұстаз. 

«Ұстазы жақсының ұстанымы 
жақсы»  демекші, Нәзкеннен білім 

алып, биік белестерді бағындырып 
жүр ген шәкірттер де жоқ емес. Олар 
ау дан дық, облыстық байқауларға, 
пәндік олимпиадаларға қатысып, 
жүлделі орын  дар иеленіп, ұстаз үмітін 
ақтаған. Мәселен, Е.Ұсейн, Д.Қа-
былбек, Г.Нұрма ғанбет, Ш.Сәй фед-
дин, А.Әкімбай сынды бірқатар шәкірті 
білім бәйгесінде биіктен көрінуде.

Шәкірттерін шыңдап, үнемі ізденіс 
үстінде жүретін жас ұстаздың жетістігі 
де жетерлік. Атап айтқанда, ол оқу-
тәрбие жүйесін дамытуда көрсеткен 
кәсіби шеберлігі үшін аудандық, об-
лыстық білім басқармасының және ау-
дан әкімінің «Құрмет» грамотасымен 
мара пат талған. 

Бұдан бөлек Нәзкен Бисенбайқызы  
«Үздік сынып жетекші», «Дарынды 
ба лаға – талантты ұстаз», «Үздік ма-
тематика пәнінің мұғалімі» атты бай-
қауларға қатысып, марапат төрі нен 
кө рінсе, қашықтықтан өткен респуб ли-
ка лық «Үздік авторлық бағдарлама» 

сайысынан да І орын иеленген. 
Оның «Оқушылардың функционал-

дық сауаттылықтарын арттыра отырып 
ҰБТ-ға дайындау» тақырыбындағы ав-
торлық бағдарламасы мен «Матема-
тикалық сауаттылық» пәнінен әдісте-
мелік көмекші құралы Алматы қаласы 
«Зияткер» баспасында басылып шы-
ғып, ұлағатты ұстаздар мен білімді 
шә кірттерге жол тартқан. 

– 2013-2014 оқу жылы жетекшілік 
жа саған сыныбым ҰБТ-дан «Алтын 
белгі», «Үздік аттестат» иесі атанып, 
мем лекеттік грантқа түсіп, мектеп 
абыройын асқақтатты. Одан бөлек 
математикалық сауаттылық пәнінен 
жыл сайын оқушы ларым жоғары 
көрсеткішке қол жеткізіп келеді. Мен 
аудандық, облыстық семинар ларда 
өз пәнім бойынша жасаған жұ мыс-
тарымды көрсетіп, мектептің қо  ғам-
дық жұмыстарына белсене ара ла су-
дамын. Одан бөлек аудандық «Жас 
Дарын» олимпиадалық резерв мек-

те бінде оқушыларды математика 
пәнінен олимпиадаға дайындаймын. 
Мек тепте бірлестік жетекшісі, сонымен 
қа тар мектептің кәсіподақ ұйымының 
төрайымы болып қоғамдық жұмыс-
тарды қосымша атқарамын, – дейді 
Нәзкен Сайымова. 

Академик, жазушы З.Қабдолов: 
«Ұс таз  көрмеген  кісі – үлгі, өнеге 
көрмеген кісі. Ал  үлгісіз, өнегесіз  кісі-
де қандай  қа сиет болмақ? Асылы, 
адам өзінің  азаматтығы үшін алды мен 
ұстазға  қа рыз дар» – деп ұлы ма ман 
иесі са на латын ұстаздар дың бағасын  
ше бер жеткізген бола тын. «Ұстазы 
бейілді болса, шәкірті зейінді болады» 
дейді дана халқымыз. Зейінді ұрпақ 
тәрбиелеу жолында қажырлы еңбек 
етіп жүрген білікті математик Нәзкен 
Бисен байқызының әркез мерейі үстем 
болмақ.

 
Ақтоты ЕРЖАНҚЫЗЫ

оқушылары озат ұстаз 
Ұстаздық еткен 

жалықпас, үйретуден 
балаға. Бұл еңбек жолын 
бала оқытуға арнаған барша 
ұстаздың негізгі ұстанымы 
екені хақ. Ұстаз – өзгелерге  
үйретуден  шаршамайтын, 
өзі де үйренуден, ізденуден 
талмайтын  мәртебелі  
мамандық. Әріптестеріммен 
елді мекендердің тыныс-
тіршілігімен танысып, 
ондағы білім ошақтарының 
бүгінгі жай-күйінен хабардар 
болу мақсатында жасаған 
сапарымыз Бұқарбай 
батыр ауылынан бастау 
алды.

бәрекелді!

брифинг

Осы жолы ат спортының 4 түрінен 82 шабандоз бақ сынады. 
Еліміздің бірнеше аймағынан сәйгүлігін баптап келгендер 
қызылордалықтарға ерекше көңіл-күй сыйлады.

Облыс әкімі Нұрлыбек Нәлібаев жерлестерін құттықтап, 
жарысқа қатысушыларға сәттілік тіледі.

– Соңғы жылдары ұлттық спорттың облысымызда бұқаралық 
сипат алғаны қуантады. Жалпы 16 мыңнан астам адам ат 
спортымен шұғылданады. Жыл сайын 8 мыңнан аса палуанның 
қатысуымен өтетін қазақ күресінен «Алтын белбеу» турнирі ең 
танымал шараға айналды. Облыс орталығында ұлттық және 
ат спорты түрлері бойынша спорт клубы қызмет көрсетеді. 
Орта лықта жастарға барлық мүмкіндік жасалған, –  деді аймақ 
басшысы. 

5 шақырымды артқа тастаған тай жарыс пен 11 шақырымды 
құрайтын құнан бәйгеде шиелілік Абзал Тұрғанбек бірінші болып 
келді. 

Ал 15 шақырымды оңай еңсерген топ бәйгеде Алматы 
облысынан келген тарлан Абзал Тұрмыс мәре сызығына ең 
алғаш жетіп, 2 миллион теңгені қанжығасына басты.

Аламан бәйгенің жүлдесі жалағаштық батыр Жаңасыл Бекбо-
латқа бұйырды. Шабандозға 4 миллион теңгенің сертификаты 
табысталды.

«ЖЖ» ақпарат

Аламан бәйгеде 
атой салды

56,5 центнер
өнім жиналды

Қызылордада Қала күні мен «Алтын 
дән – 2023» мерекесіне орай аламан бәйге 
ұйымдастырылды. Жанкүйерлер атшабарға 
жиналып, бәйгенің көркін қыздырған 
тұлпарлар шабысын қызықтады. 

– Биыл Сыр диқандары тағы да бір жауапты маусымды 
ойдағыдай аяқтады. Көктемгі егін егу маусымында 193,4 мың 
гектар жерге дән себілді. Ал 89 мың гектарға Сыр маржаны 
орналастырылды. Жалпы биыл егілген егін көлемі өткен 
жылмен салыстырғанда 4,5 мың гектарға артық. Қызылорда 
облысының негізгі экономикалық әлеуеті ауыл шаруашылығына 
тікелей қатысты болғандықтан  саланы дамыту аса маңызды. 
Өңірде жалпы ішкі өнімдегі ауыл шаруашылығы саласының 
үлесі 6 пайызды құрады. Сондай-ақ 9 айдың қорытындысымен 
ауыл шаруашылығы саласында 157 млрд теңгенің өнімі 
өндіріліп, өсім көрсеткіші 1,6 пайызға артса, негізгі қорға 9,3 
млрд теңге инвестиция құйылды. Бұдан бөлек жалпы құны 7,9 
млрд теңгені құрайтын 11 инвестициялық жобаны жүзеге асыру 
жоспарланса, бүгінде 4 жоба іске қосылды. Ендігі кезекте қалған 
жобалар кезең-кезеңімен жүргізілетін болады. Жақында облыс 
әкімінің қатысуымен «Алтын дән – 2023» мерекелік шарасы 
өтті. Шарада  аймақ басшысы ауыл шаруашылығын дамытуға 
ерекше үлес қосқан үздіктерді ҚР Премьер-Министрінің алғыс 
хатымен, ҚР Ауыл шаруашылығы министрлігінің «Еңбек 
Ардагері» және «Ауыл шаруашылығы саласының үздігі» 
төсбелгісімен  марапаттады. Сондай-ақ «Абзал и К», «Ер Әлі» 
ШҚ, «Таң ЛТД» ЖШС, «Жаңажол» ЖШС демеушілігімен шаруа 
қожалықтардағы озат еңбеккерлерге 17 автокөлік табысталды, 
– деді басқарма басшысының орынбасары Қайратбек 
Әубәкірұлы.

Айта кетейік, Қызылорда облысының 85 жылдық мерейтойы 
аясында «Алтын дән – 2023» мерекелік шарасы барлық 
аудандар мен Қызылорда қаласында жалғасын тауып, ауыл 
шаруашылығы саласының үздіктері марапатталатын болады. 

«ЖЖ» ақпарат

Жаз бойы атыз жағалаған Сыр диқандары биыл 
негізгі дақыл күріштен 503 мың тонна өнімді қамбаға 
құйып, әр гектарынан 56,5 центнер өнім жинады. Ал 
дәнді дақылдан 13,7 мың, майлы дақылдан 4,8 мың, 
мал азықтық дақылдан 290 мың, көкөніс және бақша 
өнімдерінен 493,1 мың тонна өнім алынды. Сондай-
ақ, Қызылорда облысының 85 жылдық мерейтойы 
аясында облыс орталығында жеті ауданның ауыл 
шаруашылығы өнімдерінің жәрмеңкесі өтіп, мың 
тоннаға жуық өнім қала тұрғындарына тиімді бағада 
ұсынылды. Бұл жөнінде Өңірлік коммуникациялар 
қызметінде өткен брифингте облыстық ауыл 
шаруашылығы және жер қатынастары басқармасы 
басшысының орынбасары Қайратбек Сәрсенбаев 
хабарлады.

Таным
Жолдауды қолдау

Зымырап жатқан уақыт деген осы 
шығар, сірә. Кеше ғана ортамызда 
жүр ген ардақты анамыз, аяулы әже міз 
Зинакүл Құрманбаеваның бақи лық 
болғанынан бері жыл өтіпті. Тағдыр-
дың басқа салған сынағына сабыр 
қылмасқа не шара, тек ендігі жерде 
балаларына, немере-шөберелеріне 
өне гелі өмірімен бағдаршам болған 
аяулы анамыз жайында өткен шақпен 
есте ліктер айту жанымызға батады. 

Зинакүл Құрманбаева 1936 жылы 
1 қаңтарда Жалағаш ауданы Мақ-
пал көл ауылында дүниеге келген. 
1954 жылы онжылдық орта мектепті 
тә мамдаған соң медициналық учили-
щенің «Фельдшер» факультетіне оқуға түседі. 1956 жылы училищені 
бітіреді. Сол жылы 7 шілдеде Көптілеу Тоқсановпен отау құрады. Тамыз 
айында, яғни дәлірек айтқанда, 17 тамызда 1 Май ауыл советінің 
Жамбыл колхозындағы фельдшерлік бөлімге жұмысқа орналасады.

1962 жылы аурухана ашылып, анамыз сонда амбулаториялық 
фельдшер болып жұмыс атқарған. Жұмыспен қоса бірінен соң бірі ізін 
баса дүниеге келген кішкентайлардың да, жасы келіп отырған ата-
ананың жағдайын жасап, бабын таба білген. 

Білікті маман «мынау – менің міндетім, анау – сенің жұмысың» деген 
түсініктен ада болды. Жұмысында кейде өзі медбике, өзі фельдшер, 
өзі акушер болатын кездері де болып тұрады екен. Медпунктке келе 
алмайтын науқастарға айлап қатынап, ем жасаған кездерін кейде 
еске алып отыратын. Сонда «шаршадым демейтін едік, қайран уақыт-
ай, жұмысқа атпен қатынайтын едім, атымды атам ерттеп берген күні 
ері аумай, үйге жинақы келемін, өзім ерттеген күні ері ауып, үйге әрең 
келемін» деп отыратын. Тіпті өзі сол жылдарда дүниеге келген талай 
сәбидің кіндік шешесі атанған екен.

Ардақты анамыз 1966 жылы отағасының жұмыс бабымен Жалағаш 
ауданының орталығына қоныс аударған. Мұнда аудандық емханада 
педиатрлық бөлімде, кадрлар бөлімінде, жедел жәрдем бөлімінде 
жауапты жұмыстар атқарған. 1975 жылы тағы да отағасының жұмыс 
бабымен қой шарушылығы бағытында құрылған Аққыр ауылына 
көшеді. Мұнда амбулаториялық фельдшер болып жұмыс жасайды. 
Осы жұмысты 1987 жылға дейін атқарып, зейнеткерлікке шығады.

Иә, ол осынша еңбек жолында талай науқастың дертіне дауа тапты, 
талай жанның алғысын арқалады. Өзінен кейінгі жас мамандарға 
да өнегелі өмірімен, салада жиған тәжірибесімен үлгі-өнеге болды. 
Саналы ғұмырын денсаулық сақтау саласына сарп еткен ақхалатты 
абзал жанның жұмысқа деген жауаптылығы, табандылығы, берген 
антына адалдығы осыдан-ақ көрініп тұр. 

Тыл ардагері, дербес зейнеткер жолдасы екеуі Алланың берген 10 
баласын тәрбиелеп өсіріп, олардан 23 немере, 30-дан аса шөбере сүйді. 
Абзал ана, аяулы әже 2022 жылы 26 қазанда бақиға бет түзеді. Көптің 
алғысын алған жанның саналы ғұмыры да көпке үлгі болары анық. 
Ардақты анамыз, аяулы әжеміз біздің жадымызда мәңгі сақталады. 
Жатқан жерің жайлы, топырағың торқа, иманың жолдас болсын, батыр 
ана. Біз сізді сағынышпен еске алып, рухыңа құран бағыштаймыз. 

Жақсылыққа баулып өткен баласын,
Кім білмейді ардақты жан бағасын?.
Жұмақ болып мәңгі мекен өзіңе,
Жатқан жерің жайлы болсын, анашым.

2023 жылы 28 қазанда сағат 11.00-де Мәдениет ауылы Д.Тобаев 
көшесі №5 үйде Зинакүл Құрманбаеваның жылдық асы берілетінін 
барша ағайын-туыс, құда-жекжат, дос-жаранға хабарлаймыз. 

Еске алушылар балалары, немерелері

Жыл да 
өтті өзіңсіз

Мәдениет ошағы – ауылдың айнасы, руханият  ордасы, ондағы жұмыстың 
жүруі іскер маманға байланысты. Жаһандану дәуірінде ұлтты сақтап қалатын 
– төл мәдениет. Ұлт мәдениетіне қалтқысыз қызмет ету – қызметкерлердің 
борышы. Әдіскер – жаңа идеяларды ойлап табушы, теориялық білімі терең, 
заманауи үдерісті талдай алатын, ақпаратты сараптап, қорытынды шығарып, 
оны жұмыс сапасын жақсартуға бағыттай алатын іскер маман. 

2016 жылдан бастап Аққыр ауылында ауылдық клубта әдіскер маман 
ретінде қызмет атқарып келемін. Әдіскер мәдени мекеменің жүрегі іспеттес. 
Жұмыс барысындағы барлық іс-қағаздар, мәдени іс-шаралардың сценарийлері, 
әдістемелік кабинеттің өзіндік ерекшеліктерімен безендірілуі, қазіргі уақыт 
талабына сәйкес онлайн режиміндегі түсірілім жұмыстарын жүргізу – тікелей 
әдіскердің міндеті. 

Әдіскер – ұлттық құндылық, тарихымызды зерттеуде зерттеуші, мәдени 
шара ларды насихаттауда баспасөз құралдарымен жұмыс жасайтын 
журналист, үйірмеде балалармен жұмыс жауда психолог-педагог, әдістемелік 
құралдарды жа сауда дизайнер, ұйымдастырушы менеджер болуды меңгерген 
әмбебап маман.

Тынымсыз жасалған еңбек өз нәтижесін береді. Қиыншылығы мен қызығы 
қатар жүретін мәдениет саласының керуені ешқашан тоқтамасын.

Сандуғаш ЖҰБАНОВА,
Аққыр ауылдық клубының әдіскері

Әдіскер – шығармашыл тұлға

Ғасырлар бойы ата-бабаларымыз аң-
саған тәуелсіздік бізге оңайлықпен келген 
жоқ. «Мың өліп, мың тірілген» қазақ небір 
қияметті басынан өткізді. Сайын даланы 
мекен еткен қазаққа әріні айтпағанда, өз 
ағамыз деп жүрген Қоқан, Хиуа, қалаберді 
қарақалпақтар да Сыр бойының халқына 
үстемдік жүргізді. Негізсіз салық салып, 
ортағасырлық тағылық пен күш көрсетіп, 
озбырлық жасаумен болған. Ресей 
империясы Қазақстан мен Орта Азияны 
отарлап, құнарлы жерлерді тартып алды. 
Билікпен басқару жүйесін өз қолына алды. 
Жергілікті халықтың тұрмыс-тіршілігін 
қиындата түсті.

Қазан төңкерісінен кейін 1929-1932 
жыл  дары Қазақстанда жекенің күнкөріс 
көзі малын тәркілеу мен күштеп ұжымдарға 
ұйым   дастыруға қарсы елде 372 бас көтеру 
болған. Солардың бірі Қарақұм көте рілісі 
еді. Орталықтың үстемдігіне қарсы бас 
көтергендер осы аймақтың өз еңбегі мен 
күн көріп, тіршілік жасап отырған ша руа -
лары еді. Қарақұм көтерілісі осы өңір-
дің отыз мыңның үстіндегі халқы бар 
аймақты қамтыды. Өңір тарихында елеулі 
орын алатын Қарақұм көтерілісінің мақ-
сатын кезінде өлкетанушы А.Тілеулиев 
өзінің «Қарақұм» атты кітабында және осы 
жолдардың авторы ақпарат құралдарында 
жариялаған болатын. Дегенмен тәуелсіздік 
жолында құрбан болған боздақтардың 
есімін жаңғырту – бүгінгі ұрпақтың міндеті. 

Қарақұм көтерілісінің рухани бас шысы 
және жыршысы болған Тәуекел Боран-
байұлы еді. Тәуекел бір әкеден тараған бес 
ағайынды болған. Көнекөз қариялар «бесеуі 
атқа мінгенде шағын жасақ болатын» деп 
отыратын. Солардың үлкені, Қарақұм көте-
рілісі басшыларының бірі, рухани дем 
беруші және көтеріліс барысын өзінің 
шайыр  лығымен жырлаған, бізге азды-көпті 
дерек қалдырған да Тәуекел Боран байұлы 
болатын.

Ол өткен ғасырдың басында қазіргі 
Бұқарбай батыр ауылында дүниеге келген. 
Тәуекел туралы әкем «Ол кісі менен екі 
жас үлкен. Құдай Тәуекелге қара күш пен 
шайырлықты, жыршылық талантты аямай 
берген. Өнерлі кісі болған. Ауыл-аймақтағы 
жиын-тойға жігіттерді Тәуекел бастап 
баратын. Өзі бойшаң, сымбатты, ашық 
жүзді, денесінде артық еті жоқ, атан жілік, 
апайтөс, жігіттің сұлтаны еді» дейтін. 

– Бір жылы Тәуекел бастаған жігіттер 
көрші ауылдағы тойға бардық. Тәуекел тойда 
домбыра тартып, жыр жырлап, думандатып 
отырды. Кенет той иесі: – Түйе палуанға 
қарсы палуандарыңды шығарыңдар, – деп 
жар салды. Қарасақ, мойынында қарғысы 
бар түйе палуан өте ірі «мойсапат» адам 
екен. Той иесі түйе палуанға қарсы палуан 
жоқ болса, бас бәйгені күрессіз беретінін 
айтты. Осы кезде Тәуекел орнынан ұшып 
түрегеліп, атының шылбырын беліне 
байлап, ауыл ақсақалының алдына 
жүресінен отыра кетіп, қолын жайып батасын 
алып, «я әруақ, өзің жар бол» деп ортаға 
шықты. Қарсыласының белінен шап беріп 
ұстап алып, оның әрекет жасауына мұрша 
бермей, жерге алып ұрды. Таза жеңіс, 
өз-өзіне келе алмай, не болғанын білмей 
қалған түйе палуан есін жиып: – Мен қапыда 
қалдым, қайта күресемін, – деп айқай салды. 
Біздің жақтың адамдары «жеңіс біздікі» деп 
дауласты. Жұрт дүрлігіп, тойдың шырқы 
бұзылуға жақындады. Қайтадан күресуге 
пәтуаласты. Тәуекел бұл жолы арқаланып 
ебедейсіз жүрген түйе палуанның ербең-
деген қолын қағып жіберіп, көтеріп алып 
аяғын тарбаңдатып, айналдырып алып 
жерге ұрғанда түйе палуан жағымсыз дауыс 
шығарып өкіре жығылды. Осы кезде Тәуекел 
түйе палуанның басынан аттап өте шықты. 
Бұл «мен сені өлтірдім, құның жоқ» деген 
ишара болатын, – деді бірде әкем.

 «Уряд» басталғаннан кейін (қазақтар 
төңкерісті, революцияны «Уряд» деп 
атаған) Тәуекел ел ішіндегі берекесіздік пен 
айтыс-тартыстан, «шолақбелсенділердің» 
іс-әрекеттерінен бойын аулақ ұстау мақ са-
тында Қарақұмда қалып қойып, Нұраның 
Сырмен шектелетін жері «Қара көлде» 
жай салып, өмірінің соңғы жылдарын сол 
жерде өткізген. Көлге шығыр салып, бақша 
егумен айналысқан. Жергілікті халық пен 
тіл табысып, Қарақұмға көшіп-қонып жүр-
гендерді азықпен қамтамасыз етіпті. Елден 
жарлы-жақыбайларды, жетім-жесірлерді қа-
сына жинап, еңбекке баулыған, тәр биелеген. 
Солардың бірі, жетім інісі Қалыбай деген 
бауырына арнаған өлеңі есімде қалыпты:

«Сұрасаң менің атым Қалыбай таз,
Қолайлы домбыраға дауысым да саз.
Киімді тәуір қылып киер едім,
Не пайда, әттең Тәңірім, дәулетім аз.
Қыс болса қақырамен күн көремін,
Наурыз өтіп, сәуірде келеді жаз.
Шапаттап жүгіремін жалаңаяқ,
Сумаңдап үйрек ұшар, қиқулап қаз.
Байларға жоқшылықтың жайын айтсам,
Бір тиын қара пұлға өтпейді наз.
Қаншама кітап оқып, ғылым көрген,
Бермеді Қасым молда бір көйлегін» 

деп қасына жиналған жетім інілері мен 
бауыр ларының тұрмыс жағдайын баян-
дап, ауқатты адамдардың оларға деген 
сараңдығын бір-екі сөзбен түйіндейді. Сол 
кездегі жеті-сегіз жастағы Қалыбай інісі 
зұлмат заманнан аман қалып, елге ора-
лып еңбек етіп, балалы-шағалы болып, 
жетпісінші жылдары дүниеден өтті. Сыртта 
жүріп елін сағынған Тәуекел Сыр дағы 
ағайын  ға жыр арнау жазып отыр ған, «Ауыл-
най ағаға», «Дария тұрушы едің шал қып, 
тасып», «Ағаларға» деген өлең де рі есімде 
қалыпты. Сол Тәуекелдің өлеңдерін әкем 
көңіл-қошы келгенде Сыр әуеніне салып, 
домбырамен айтып отыратын.

Мен сол өлеңдерді әкемнен жазып 
алуға талпындым. Бірақ «халық жауы» 
болып атылып кеткен есіл ердің атынан 
қор қып, жазып алмағаныма өкінемін. 
Әкем Тәуекелдің жер, ел, табиғат, тарих 
жайында жазылған «Дария тұрушы едің 
шал қып, тасып» атты ұзақ дастанын толық 
білетін. Оңашада ағасын есіне алып, айтып 
отыратын. Содан есімде қалғаны:

Жаратқан жер әлемді Жаппар Құдай,
Тіршілік айналады жыл он екі ай.
Жыл іші төрт кезеңге бөлінеді,
Табиғат дүниеге берген сыйдай.
Дарияға жақын жатқан «Арық балық»,
Жағасы сұлу сырдың неткен байлық.

Таңдапты көшбасшысы осы жерді,
Жұртына болсын депті Темірқазық.
Халқы біледі Ерубайды,
Қалмақпен соғысқанда ел қорғады.
Үзеңгілес болды Бәйтен, Сәркеменен,
Бұландының басында қалмақтарды қырған еді.
Сол батыр қосынымен келген дейді,
Уақыт болса керек наурыз айы.
Дарияда жатыпты шалқып, тасып,
Таңдапты ел қонысқа осы жерді.
Батырға ұнаған дейді «Шағала» құм,
Айнала шалқар теңіз суға толы.
Бұл жер «Аққұм» деп аталады,
Жағасы қамыс құрақ, малға жайлы.
Болсын деп дәл осы жер ата-қоныс,
Қоныстанған екі ел, төр болып арыс.
Тоғайы көпшілікке пана болып,
Жұт жылдары қалыпты халықты 

аман алып, – деп халқымыздың тарихи 
кезеңдерін жырлаған Тәуекелдің осы бір 
шумақ жолдарынан оның ой-өрісін, дарынын 
білуге болады. Егер Тәуекелге сол заманда 
өмір талабына сай бағыт-бағдар берген 
ұстаз болғанда, заманның белгілі жыршысы 
болатын еді.

Олар Тәуелсіздік үшін күресті. Өткен 
ғасырдың елуінші жылдары қазіргі Бұқарбай 
батыр ауылының негізі болған «Ақсай» деген 
шағын ауылда тұрдық. Соғыстан кейінгі 
ауыр жылдар. Халықтың тұрмыс жағдайы 
нашар. Халық шаруашылығын қалпына 
келтіру науқанына байланысты, салық пен 
заемнан көздерін аша алмай, колхозшылар 
қолдарына ақша ұстамай, қолдарындағы 
бір-екі малымен күн көріп жүрген уақыт 
болатын. Біз күніне 10-12 шақырым 
жетіжылдық мектепке қаты нап оқимыз. 
Оқып та жарытпаймыз. Жазда күріш отағы, 
күзде күріш орағы, қыста қоғамдық малдың 
астын тазалау оқушылардың мойнында 
болатын. Үйдің қара жұмысы да біздің 
мойнымызда еді. Біздің үйдің қасында бір 
кемпір жесір қызының қолында тұрып жатты. 
Ол кездің адамдары қарапайым, бауырмал 
еді. Күз, қыс айларында күн бата көршілер 
біздің үйге жиналатын. Ас-суды бірге ішіп, 
барды бөліп жеп, әңгіме-дүкен құрып, түннің 
бір уақытында тарқасатын. Ол кезде ауылда 
радио, электр жарығы жоқ. Клуб, мәдениет 
үйі дегендерден хабарсыз. Әкем 1937 жылы 
Мәскеудегі халық шаруашылығы жетістігінің 
көрмесіне барғанда сыйға алған қосауыз 
мылтығы болатын. Алды нан ұшқан құсты, 
жүгірген аңды жібер мейтін мерген еді. Содан 
болар, көже-қатығымыз мол болды. Оның 
үстіне «Табан көл», «Лайөзектен» балық 
аулап, үлкен сазандарды қамысқа орап, 
баулап түйеге артып әкелетін. Көршілерге 
бөліп беретін. Көрші шешеміздің отбасының 
нәпақасы біздің үйден болатын. Қыстың 
ұзақ түндерінде сол кемпір: «Мырза бала-
ау, шаршап отырмасаң, ағаңның өлеңдерін 
айтсайшы», – деп әкеме қолқа салатын. 
Ал әкем кейде: «Ерігесің-ау үйде отырып», 
– деп әзілдейтін. Мен сықсима шамның 
жарығымен сабаққа дайындалып отырып, 
үлкендердің сөзіне құлақ түретінмін. Көңіл-
күйі жақсы кезде әкем шайын ішіп, демін 
алғаннан кейін домбырасын алып кемпірге  
әзіл-қалжыңын айтып, мынау Тәукеңнің 
арнауы деп, Сыр әуеніне салып шырқай 
жөнелетін. Шешеміз әлсін-әлсін «О дүние-
ай» деп кейде көзіне жас алып, кейде егіліп 
тыңдайтын. Бабымен пісірілген аңның 
етінен ауыз тиіп, қайнысы менің әкеммен 
қалжыңдасып батасын беріп, «Кеулім бір 
серпіліп қалды ғой» деп үйіне қайтатын. 
Шешеміз томаға тұйық, ағайындармен көп 
араласпайтын. Мен өз шешемнен «Бұл 
кемпір бізге кім болады?» деп сұрағанымда, 
ол кісі туралы ештеңе айтпайтын. «Әжең 
ғой» деп қоя салатын.

Шешеміздің жалғыз қызының аты 
Озикүл еді. Ол кісі көктемнен қысқа дейін 
колхоздың егіс даласында қараша үйімен 
колхоздың егіншілеріне аспаз болатын. 
Қыстауда жалғыз қалған шешеміз біз-
дің үйде жүретін. Уақыт өте біз де 
есейдік, әлгі кісінің Қарақұм көтерілісінің 
қолбасшыларының бірі, көтерілістің рухани 
дем берушісі, қосын басшысы, жыршысы 
Тәуекел Боранбайұлының әйелі Мәрия 
шешеміз екенін білдік.

Тағдыр маған шешеміздің қартайған 
шағында Тәуекел әкеміздің Қарақұмдағы 
өмірі, Қарақұм көтерілісінің оқиғасы мен 
жеңіліске ұшыраған көтерілісшілердің 
қайғылы да қасіретті соңғы өмірінен Мәрия 
шешейдің өз ауызынан естудің сәті түскен 
болатын.

Мәрия шешейдің айтқаны: – Сол бір 
жылы Нұраның бергі бетінде «Қаракөлде» 
қыстадық. Отағасы маған көп нәрсені 
айтпайтын. Бір күні «елдегі айтыс-
тартыстардан шаршадым, тыныш өмір 
сүргім келеді. Мына «Қаракөлге» шығыр 
салып, егін егіп, тіршілік жасаймыз» деді. 
Қармақшыға барып, керек-жарағын алып 
келді. Елден өзінің жетім інілерін алдырды. 
Сол жылы бидай жақсы шығып, астықтың 
астында қалдық. Баябан далаға су нәрі 
келгеннен кейін бақшадан да мол өнім 
алып жүрдік. Қарақұмға көшіп-қонып 
жүргендермен Арқадан кіре тартқандар 
бізге соқпай кетпейтін. Алыс-беріс, айырбас 
тағы басқа тіршіліктеріміз жандана түсті. 
Малымыздың басы да көбейді. Сол жақтағы 
Алтын, Кете, Шөмекей ағайындармен тіл 
табысып, бір қауым ел бола бастадық. 
Жағдайымыз түзеліп, уақыт осылайша өтіп 
жатты. Кейін Сырдан келушілерден жаңа 
үкімет жекенің малдарын тәркілеп тартып 

алып жатқанын есіттік. Бізден де маза кете 
бастады. Қысымнан қашқандар бізге келіп 
бой тасалады. Кейін Алтын, Кете, Шөмекей 
руларының жаңа үкіметтің озбырлығына 
қарсы көтеріліске шыққанын естідік. 
Осындай мазасыз күндердің бірінде түрі 
өрт сөндіргендей үш адам келіп, отағасыны 
қыр астына алып кетті. Олар сүт пісірімдей 
уақыттан соң оралды. Ішім бір жамандықты 
сезгендей болды. Тіс жарып ештеңе 
сұрамадым, ол да ештеңе айтпады. Арада 
үш күн өткенде мұздай қаруланған үш 
адам тағы да келді. Отағасын қыр астына 
алып кетті. Мен үйге кіріп, сазарып отырып 
алдым. Жағдайды білгім келді. Қайтып 
оралған отағасының түрінен ұзақ сапарға 
аттанғалы тұрғаны сезілгендей көрінді. 
Отағасы: – Қатын, ішің сезіп отырған болар, 
халық өкіметтің өктемділігіне шыдамай 
көтеріліске шығыпты. Көтерілісшілер 
3-4 күнде осы жерге келеді. Арттарынан 
қарулы әскер қуып келе жатқан көрінеді. 
Осы өңірдегі Алтын, Кете, Шөмекей, 
арқа беттегі Қыпшақтар мен Табынның 
жігіттерінен жасақ жиналып, хан сайлапты. 
Мені қосын басшылығына ұйғарыпты. 
Бірінші келгендерге келісім берген жоқ 
едім. У ішсең де руыңмен, тәуекелге бел 
байлап, маңдайыма жазғанды көремін деп 
келісімімді бердім. Енді өзіңе мықты бол, 
– дегенде өкіріп жылап жібердім. Отағасы 
«тоқтат» деп зекіді. – Ертең сәскеде 
жол бастаушы келеді. Соған дайындал. 
Елге «Арық балыққа» (Бұқарбай батыр 
ауылының бұрынғы атауы) үйіңді Айтуар 
кәлпенің қасына тік. Ел сыйлаған әруақ 
қой, сені ешкімге түрткі қылмас, қанатының 
астына алар. Уәде – Құдайдың аты, мен 
басымды оққа байлап кетіп барамын. 
Тіршілікте жолықпасақ, о дүниеде жолы-
ғармыз, – деп ішіндегі шерін шығарды. Біз 
жолға жинала бастадық. Отағасы түнімен 
орыстардан алған екі мылтығын тазалап 
майлап, кебежедегі ораулы жатқан қылышы 
мен кездіктерін алып, қайрап, оқ-дәрілерін 
мал терісінен жасаған қалталарға салып, 
жорық киімдерін ықшамдап ретке келтірді. 
Ертеңіне қолдағы малдарды екі інісіне құмға 
айдауды тапсырды. Ақбоз атына мініп, 
екінші атты қосағына алып, жалғыз қызы 
Озикүлді құшақтап сүйіп, иіскеп аттанып 
кетті. Жылап-сықтап біздер қалдық. 
Ертеңіне сәскеде үш түйемен жолбасшы 
келді. Біз елге келдік. Кәлпе атамның қа-
сына үйімді тіктім. Біз туралы жағдайды 
ел құлақтанып қалған екен. Бәрі де маған 
сезіктеніп қарауды шығарды. Әруағыңнан 
айналайын кәлпе атам, бізді ешкімге 
көзтүрткі етпей қамқорлық жасады. Міне, 
содан бері қанша жыл өтсе де біз сендердің 
шаңырақтарыңның астында келеміз, – деп 
Мәрия шешей шерін тарқатқан еді.

Қарақұм көтерілісінің дүмпуі Қармақ-
шы ауданының Қарақұм өңіріндегі және 
Жалағаш ауданының Сырдария жаға лауын-
дағы Қараөзектен Қарақұмға шығар беттегі 
Нұраның бойын мекен етіп, көшіп-қонып 
жүрген елді мекендер мен стратегиялық 
маңызы бар теміржол бойындағы стансалар 
мен бекеттер тұрғындарын қамтыған. 
Кеңес үкіметінің қыспағына бас көтерген 
көтерілісші шаруалар мұздай қаруланған 
жазалаушы әскерлерге қарсы сойыл, шоқпар 
шиті мылтықтарымен қарсы шыққан еді.

Бағыты Солтүстікке қарай суыт жүріп 
келе жатқан Тәуекел ауыр ой үстінде, өз 
шаруасының керек-жарақтарын алуға Қар-
мақшыға барып жүргенде станса мен бекет 
бойында лек-лектерімен толып жүрген 
қызыл әскерлерді көріп, бұлар не мақсатта 
шоғырланып қалған деп ойлаушы еді. Енді 
олардың мақсаты белгілі болды. Осындай 
ой үстінде келе жатып, кешегі хабаршылар 
айтқан межеге де келді. Бұны сайдың 
тасындай жүз қаралы қарулы жігіт күтіп 
тұр екен. Олардың айтуынша, Жұмағазы 
хан сайланып, сонау Қараөзек бойынан 
елді Қарақұмның құмына көшіруді, елді 
рулардан жасақталған қосындарды Сырман, 
Қожа мешітіне жинауға әмір беріпті. Осы 
жерде Тәуекел өзінің туыстары Раманқұл 
баласы Мірәліден Қараөзек бойындағы 
Табын елі де Қарақұмға көшкенін естіді. 
Бұлар Сырманқожа мешітіне жеткенде жан-
жақтан жиналған халықтың қарасы да көп 
болатын. Бас-аяғы жиналған халық үш күн 
еру болып, бозқасқа шалып құдайы беріп, 
әруаққа Құран бағыштайды.

Жұбаназар ханның басшылығымен ру, 
тайпа, қосын басшыларының қатысуымен 
кеңес өтіп, алдағы ұрыс жоспарларының 
бағыт-бағдарын белгілейді. Ханның уәзіреті 
мен қосын басшылары белгіленіп, елді 
ұрыс маңайынан аулақ құмның арасына 
көшіріп, жазалаушы қуғыншыларды «Қара 
үңгір» сайынан қарсы алуға пәтуаласады. 
Қарақұм көтерілісінің қолбасшысы, көтеріліс 
барысын жырлап, кейінгілерге азды-көпті 
естелік қалдырып кеткен Тәуекел шайыр:

Хан болды әмір етіп Жұмағазы,
Құдайға тәкбір-зікір айтқан назы.
Тілектес дін қарындас мұсылман деп,
Тиіпті ханның жазған бір қағазы.
Шартына шариғаттың тура келеді,
Естіген бұл жұмысты тура халқы.
Шөмекей, Алтын, Жаппас, көштік Табын,
Қыпшақ та көтерілді естіп даңқын.
Халайық Қарақұмға келдік тегіс,
Жаудан да хабар бар еміс-еміс.
Құрал жоқ, құр алақан, мылтық сайман,
Сақтай көр, біз харыпты Құдай деңіз.
Жақындап қарсыласты екі хан да,

Құдайым қуат берсін мұсылманға.
Зеңбірек атқан доптан шықты дауыс,
Бозала сүбе садақ атқан таңға.
Сол күні келген екен кезеңген жау,
Сайланған «Қара үңгірден» кете ханға.
Көп әскер бізге дейін дайын болған,
Жолықтық сәске түсте үлкен шаңға.
Көшкен ел үйін тікпей мінді атқа.
Қараүңгірдегі алғашқы шайқасты 

Тәуекел былайша жырлайды:
Астымда ақ боз атым, қолда қылыш,
Иықта оқшантай мен бес атарым.
Шарт түйіп ақтықпенен маңдайымды,
Оқыдым ішімнен иманымды.
Көрінді сұр киімді шошақ қалпақтылар,
Лек-лек боп келе жатыр жасауылдар.
Асынған найзалы мылтықтары,
Әзірейлі нағыз жан алғыштар.
Түсті олар Қараүңгірдің сай-саласына,
Біз тұрмыз шоқпар, сойыл ұстап қолға.
Ұстастық осы кезде екі жақ боп,
Шіреніп ұрды олар оңды, солға.
Қасымда Дүйсенбайдың Нұрбайы бар,
Бауырым, палуан батыр Мірәлім бар.
Сойылмен Нұрбай ұрды қалпақтыны,
Қылышпен мен де ұрдым шошайбасты, 

– деп ұрыстың барысын баяндайды. 
Осы ұрыста көтерілісші шаруалар 

жазалау шыларға соққы беріп, бетін 
қайтарады. Кеңес үкіметі көтерілісшілерді 
көндіру мақ сатында айла-тәсілдерге барып, 
кеші рім беретінін, олардың қойған талап-
тарын орындайтынына кепілдік беріп, 
Әліби Жанкелдин бастаған комиссия 
Қарақұмға барып келіссөз жүргізеді. Олар 
үкіметтің қойған талаптарын орындап, қару-
жарақтарын өткізді. Жұмағазы бас таған 
көтеріліс басшыларын Қызылорда қала-
сында келіссөзі одан әрі жалғастырамыз 
деп Қармақшыға алып келген жерде тұт-
қындап, Қызылорданың абақтысына жап-
қан. Кейін үштіктің бұйрығымен Жұма ғазы 
Алматыда 1931 жылдың 16 сәуі рінде, 
қалғандары Қызылорда маңында атылған. 
Басшыларынан айырылып қалған 
көтерілісшілер көпке дейін өздеріне келе 
алмай жүрген. Ұлтжанды Ертілеу, Бектілеу, 
Қауыш, Әбіштер, Мірәлі тағы басқалардың 
бастауымен, Қожбанды хан сайлап, оның 
жанына топтаса бастайды. Алғашқы 
ұрыстан сабақ алған көтерілісшілер 
мылтықсыз соғыстан жеңіліс табатынын 
түсініп, оқ-дәрі, қару алудың жолын іздестіре 
бастайды. Осы мақсатта халықтың науқаны 
жүріп, қолдарында бар алтын-күміс, білезік, 
сақина тағы басқа бағалы заттарды жинап, 
қаржы табу жұмыстары жүргізіледі. Осындай 
жұ мыстардың арқасында еті тірі, пысық 
жігіттер Ташкент тағы басқа қалаларға 
барып, азды-көпті қару алуға қол жеткізген. 
Көтерілісшілер соңына ерген халықтың 
азып-тозып, жағдайының нашарлауына 
байланысты сол жылдың қыс айында Сырға 
жақындап паналауды ұйғарған. Осы сәтті 
пайдаланған жазалаушы қуғыншылардың 
қарулы күші көтерілісшілермен бетпе-бет 
кездесіп, оларды ойсырата жеңген Қожбан 
ханды тірілей қолға түсіріп, басқаларын 
да тұтқындаған. «Мойынқұмдағы Тәуекел 
Боранбайұлы, Мірәлі Раманқұл баласы да 
қапыда қолға түскен. Тәуекел қалың қасты 
ірі қара кісі еді, палуан болатын, өзі ақын, 
өнерлі жан. Астында ірі ала атымен құмның 
ішіндегі қыстауға жақындай бергенде ұс-
талды. Бірқатар ауылдар, көпшілігі Табын-
ның жақаптары, Мойынқұмды жайлаған 
болатын. Өйткені онда Тәуекелдің қыстауы, 
Дүйсенбайдың қыстауы сияқты мекендер 
болған еді. Мұнда Тәуекел Боранбайұлы 
шыңнан құлаған жыраның алдын бөгеп, 
үлкен тоған жасаған, егін егіп, кәсіп 
қылған. Сол бөгеттің сілемдері әлі күнге 
дейін бар. Жауын аз жауса да су тоғанға 
құйылады. Вагондардан ақ жиде, дамбал 
ки ген, қосарлап, үшеу-төртеуден байланған 
адам дарды түсіріп жатты. Бұлар бүгін 
мойындарына өлім құрығы ілініп, жазаға 
кесілген кешегі Қарақұмның ерлері еді. 
Мұздай, суық, қырау үстімен жидешең ай-
дап, сол үшін қазылған терең көрдің жие-
гіне теріс қаратып тұрғыза бастады, іңір 
қараңғылығы қоюланып, көк жүзін бұлт 
бүр кіп тұрса да ақ жиделі көтерілісшілер 
нысанаға тәуір ілінетін. Мірәлі мен Тәуекел 
бірге қосақталған еді. Бұл екеуін жіп емес, 
шынжырмен байлапты. Екі алып палуан көр 
жиегінде қатар тұрды.

– Уа, бауырларым, ақыреттік бауыр-
ларым бекерге шуламаңдар, – деп ай-
қай лады. Осы кезде Тәуекел Боран-
бай ұлы: – Алланы ұмытпаңдар! Алла 
деңдер! Алла! Тәуекел мен Мірәлі өздері 
байлаған шынжырды сұрапыл күшпен үзіп 
жіберді. Мылтықтар гүрс-гүрс атылып, 
төңірекке оқ-дәрінің иісі тарады. Шұңқырға 
құлағандардың үстіне оқ тиген өлгендерін 
жайғастырып әскерлер жүр. Сүт пісірімдей 
уақытта жүз елудей адам шейіт болып, 
жандары ұшып көкке кетті. Жендеттер көр 
бетін көміп жасыра бастады. Түн қа раң-
ғы лығында ыңыранған дауыс тар естілді. 
(А.Тілеулиев «Қарақұм» 116 бет).

Иә, осыдан тоқсан жыл бұрын қызыл 
империяның озбырлығына қарсы бас кө-
терген шаруалардың соңғы демі осылай 
бітті. Мүсінде бейнеленген жазалаушы жен-
деттерді жалаң қолмен алқымынан алып 
жатқан Тәуекел, Мірәлі сияқты палуан ерлер 
ме екен деймін.

Рысбай КӘРІМОВ,
Қазақстан Журналистер 

одағының мүшесі

Азаттық рухының жыршысы
Аудан орталығында «Тағзым 

алаңы» ашылып, онда ҚР Суретшілер 
одағының мүшесі, мүсінші Жәркен 
Смағұловтың «Қарақұм» көтерілісіне 
қатысқан шаруалардың жазалаушы 
қызыл әскерлермен шайқасының 
ескерткіш тақтасы қойылды. Мұздай 
қаруланған қызыл әскерге қарсы 
көтерілісші шаруалар қарабайыр 
құралдар шоқпар, сойыл, айыр, 
балтамен қарсы тұрды, соңғы демі 
біткенше ел тәуелсіздігі үшін қызыл 
империяның озбырлығына төтеп 
берді. 

Рас, Мемлекет басшысы айтқандай, осыған дейінгі 
Жолдауларда қамтылған мақсат-міндеттер жоғары деңгейде 
жүзеге асты, түрлі салаға үлкен қолдау болғаны да өтірік 
емес. Сөзіміз қуатты болуы үшін мысалды әріден әкелудің 
қажеті шамалы. Бір ғана білім саласының өзінде оң өзгерістер 
орын алды. Оның барлығына Мемлекет басшысының ерекше 
қолдауы оң әсер еткені сзсіз. 

Мәселен, 2020 жылдан бері мұғалімдердің жалақысы екі 
есе өсті. Дәрігерлердің айлығы да айтарлықтай көбейді. Қазір 
олардың табысы еліміздегі орташа жалақыдан әлдеқайда 
жоғары екенін Президенттің өзі де айтты. Қарапайым халыққа 
зейнетақы жинағының бір бөлігін пайдалануға мүмкіндік берілді. 
Статистикалық мәліметке сүйенсек, миллионға жуық адам осы 
жобаның игілігін көрген. Соның арқасында елдегі тұрғын үй 
мәселесі де оң шешімін тауып отыр. 

Бірді айтып, екіге кетті демессіздер, расында соңғы 
уақытта мемлекет тарапынан барлық салаға ерекше қолдау 
болуда. Оның ішінде жоғарыда айтқанымдай, білім саласы 
да бар. Алдағы уақытта «Жайлы мектеп» жобасы аясында 
елімізде 400-ге жуық мектеп салынады. Мұндай қолдаудан 
медицина саласы да құр қалып жатқан жоқ. Мәселен, қазірдің 
өзінде ауылдық жерлерде 300-ден астам денсаулық сақтау 
нысаны салынуда. «Ұлттық қор – балаларға» жобасы қолға 
алынды. Соның арқасында жаңа жылдан бастап балалардың 
есепшотына қаражат түсе бастайды. Игерілмей жатқан немесе 
заңсыз берілген 8 миллион гектар жер мемлекет меншігіне 
қайтарылды. Алдағы уақытта бұл жерлер жерді тиімді әрі заңды 
пайдаланатындарға үлестіріледі.

Сапалы орта білім алу – әрбір баланың мызғымас құқығы. 
Мұндағы ең түйінді сөз – сапа. Сондықтан білім сапасын 
жақсарту және мұғалімдердің біліктілігін арттыру ауадай қажет. 
Бұл – Мемлекет басшысының талабы. Мұны жай ғана талап 
деп түсінбеуіміз керек. Бұл болашақ ұрпақтың, жастардың 
болашағына алаңдау екені анық. Алдына нақты мақсат қойған 
елдің алдағы маңызды міндеттері де осылай болса керек. 

Бәріне бірдей білім беру үшін интернет жылдамдығы жоғары 
және білім берудің цифрлы ресурстары тегін әрі қолжетімді 
болуы шарт. Сондай-ақ алдағы уақытта білім беру жүйесі еңбек 
нарығының сұранысына қарай өзгеріп отыруы мүмкін. Себебі 
Ұлттық экономиканың бірқатар саласында кадр тапшылығы 
бар, әсіресе техникалық және жұмысшы мамандар жетіспейді 
екен. Сондықтан Президент осы салаларға қатысты білім 
берумен мықтап айналысуды тапсырды. 

Енді оқу орындары түлектерге жұмыс бере алатын 
мекемелермен ұзақ мерзімге арналған әріптестік орнатуы 
қажет. Экономиканың басымдықтарына, аймақтың және 
саланың ерекшеліктеріне байланысты тиімді қаржыландыру 
тәсілдері ауадай қажет қазір.

Жолдауда бұл салаға айқын басымдық берілді. Ал оны 
жүзеге асыру ортақ міндет екені айтпаса да түсінікті. Осы 
бағытта ұстаздар қауымы жүйелі жұмыс жасап, бәсекеге 
қабілетті ұрпақ қалыптастыруға басымдық береміз. Мемлекет 
басшысының да талабы осы.

Гүлнар ҮСЕйІНОВА,
№33 орта мектеп директорының 

ғылыми-әдістемелік ісі жөніндегі орынбасары

Салаға серпін беру 
болашақ үшін маңызды

Жаңа оқу жылы қарсаңында Қазақстан Президенті Қасым-
Жомарт Тоқаев халыққа кезекті Жолдауын жариялады. 
Бұл саяси құжатта барлық сала бойынша алдағы уақытта 
атқарылатын маңызды міндеттер айқындалғанын жақсы 
білеміз. Әсіресе соңғы жылдары ерекше қолдау болған білім 
саласын дамытуға алдағы уақытта да басымдық берілетіні 
көңіл қуантты. 

Еңбек адамы

Иә, егін алқабы десе кімге болсын 
көз алдына ауыл сыртындағы ас-
фальтсыз жолдары бар кең дала, 
қамыс басқан каналдар, сары кілем-
дей жайқалған егістік, түтіндеткен трак-
тор мен комбайндар елестейді. Шыны 
керек, біз осы керемет көріністің ішін-
дегі ең ілкімдісі адал еңбегімен береке 
тауып, аптап ыстыққа мойымай, егін 
бітік шықсын деп уайымдаған жандарды 
кейде ұмытып жатамыз.

Көктeм мeзгiлi кіргеннен бacтaп күзгi 
орымға дeйiн дaлa төciнe ce бiл гeн Cыp 
салысын күтiп-бaптaу әp кү рiшшiнiң 
мoйнындaғы мiндeті екені бел  гілі. Ана 
баласын қалай әл пеш те се, күрішші 
де алқаптағы ақ мар жанын солай 
баптап өсіреді. Жас тайы нан егінді бес 
саусағындай бі  ле тін Аламесек ауылының 
азаматы – Бердібек Бейсенбаев.

Ол Есет батыр ауылындағы «Қара-
бура Ата-1» шаруа қожалығында 4 
жыл дан бері еңбек етіп келеді. Еңбек 
адамы – күріш баптаудың хас шебері. 
Егін шаруашылығына қосқан үлесі ауыз 
толтырып айтарлықтай. Бірнеше мәрте 
аудан әкімдігі тарапынан марапатқа 
ие болса, шаруа қожалық тарапынан 
берілетін ауқымды сыйақыларды ерен 

еңбегімен қанжығасына басып жүр. 
Мәселен, былтыр өнім шығымын 75-77 
центнерден қайырып, мықты нә тиже 
көрсеткен. Биыл да осы мәжеден ас-
паса, төмендемейтініне сенімді. Чем  -
пион атанып, сужаңа көлік тізгіндеуден 
де үмітті. Иә, тәжірибелі маман әркез 
жастарға үлгі, білгенін үйре тіп, кеңес 
беруге дайын тұрады. Әріп тес тері 
«Бәкеңнен сұра» деп жастарды сол кісіге 
ба ғыттайды. Саналы өмірінің 20 жыл дан 
астамын егін шаруа шылы ғына арнап 
келе жатқан дала қы раны бүгінде ең бек 
адамының үлгісін көрсетіп келеді.

– Күріш егуді көктемнен бастаймыз. 
Тұқымды сеуіп болған соң суға бас ты-
рамыз. Оны егінжайда орақ түскенше 
күтіп баптаймыз. Суын қоямын. Оның өз 
әдіс-тәсілі бар. Күріш бітік шығуы үшін 
суын дұрыс қоя білу керек. Себебі мол 
өнімге қол жеткізуде су дың маңызы зор. 
Яғни күріштің шы ғымы берілген суына 
байланысты бо лады. Шыны керек, биыл 
жауын-шашын шаруаларды қуанта 
қоймады. Есе сіне орақ саларда жаңбыр 
түсіп, сәл-пәл қиындық тудырды. 
Дегенмен биыл шүкір, ең бастысы, аяқ 
судан мәселе болмады. Сол себепті 
бо лар, егін шығымы жақсы. Бүгінде 

өні мі мізді орып жатырмыз, 2-3 күнде 
тәмам дай мыз. Қазіргі көңіл-күй керемет. 
Техникадан, жанармайдан, басқа да 
керек-жарақтардан мәселе жоқ, – дейді 
еңбек адамы.

Күрішші биыл 25 гектар жерге 
«Лидер» тұқымын сеуіпті. Былтыр да 
осы шамада «Янтарь» сұрпын бап таған. 
Бердібек ағаның айтуынша, күріштің 
«Лидер» және «Янтарь» сұрыпт ары 
біздің өңірде кеңінен таралған. Қазіргі 
таңда күрішшілердің көбі осы «Лидер» 
сұрпын баптайтын көрінеді. Әрине оның 
да біз білмейтін қыр-сыры бар шығар. 
Сондықтан болар, біз шаруа адамының 

жан-жағынан сұрақ жаудырып, күріш 
сұрыптары жайлы сұрай кеттік.

«Лидер» суға тұрақты бас тыру 
арқылы өскін алатын, герби цидсіз 
технологияға арнап шығарылған сұрып 
болып табылады. Ол су қабаты астында 
өте қарқынды өсіп, жылдам су бетіне 
шығып, тығыз өнімді, егісті қамтамасыз 
етеді. «Лидер» сұр пы басқаларға қа-
рағанда тыңайт қыш ты аз қажет етеді. 
Қо рыта айт қанда, бұл сұрыптың өнім ді-
лігі мен өнім сапасы едәуір жоғары екен.

Кенжетай БАЛғАБАйҰЛЫ

Күріштің бабын 
білген бердібек

Қазіргі таңда қоғам арасында шынайы еңбектің мәні мен 
маңызы арта түсуде. Еңбексіз елді дамытып, өркендету 
мүмкін емес екенін халық түсінді. Өйткені қарапайым еңбек 
адамының жұмысы ел экономикасының артуына көптеп 
үлес қосып келеді. Сондықтан елімізде қарапайым еңбек 
адамының абыройы асқақтап, құрметке ие болуда. Біз де 
журналистік сапарымызда егін басында тынымсыз, аянбай 
еңбек етіп жүрген күрішшілер туралы қалам тербеуді жөн 
көріп, Аламесек ауылына атбасын бұрдық.

«Жақсыны көрмекке» дейміз ғой, біз 
де демеушілік есебінен қолға алынған 
жобалардың басына баруды жөн көрдік. 
Расында қазір шаруашылықтар салған 
ойын алаңы ауыл балаларынан босамай 
тұр. Ал «Қарабура-Ата-1» шаруа қожа-
лығы жарық бағаналарын орнатқан жол-
да жолаушылардың емін-еркін жү руіне 
еш кедергі жоқ. 

Иә, бұл шаруашылық тек осы елді 
мекенде ғана мұндай жобаларды қолға 
алып жатқан жоқ. Бұған дейін де елдің 
қажетіне жарап, түрлі қайырымдылық 
шараларынан шет қалған емес. Осыған 
дейін шаруашылықтың сабантойында 
ауыл еңбеккерлері бірнеше темір тұлпар 
тақым даған, әлбетте, көлденең көк ат-
тыға көлік үлестіру қателік, шаруа шы лық 
иесі күріштен көп өнім алған дала дара-
боздарына, озат еңбеккерлерге осындай 
сый жасайды. Мұндай қолдаудан еш кім-
нің құр қалғысы жоқ, сондықтан еңбек-
керлерге бұл үлкен шабыт болып отыр. 

Ауылға сапарымызда шаруа шы лық-
тың егін басына да баруды жөн көрдік. 
Бас агроном Сәдуақас Байкен жеев был-
тыр ұжым саланы оң нәтижемен қоры тын-
дылағанын айтады. Биыл да алқаптағы 
астықтың шығымы бөтен емес. 

Сәкеңнің салада 15 жылдық тәжірибесі 
бар, соның 10 жылында күріштің күтіміне 
еңбек етіпті. Былтыр 28 гектар алқаптағы 
өнімнің шығымына жауапты болған 
диқан әр гектардан 97 центнерден күріш 
алған. Шаруашылық иесі Дастан Ержанов 
дала дарабоздарының еңбегін елеусіз 
қалдыратындардың сұрпынан емес. Жыл 
сайын чемпиондарға берілетін сужаңа 
көліктің кілті былтыр Сәдуақас ағамызға 
бұйырыпты. Осыған дейін өнімді ала 
жаздай күтіп-баптауымен көзге түскен 

диқанға Дастан ағамыз бас агроном 
қызметін сеніп тапсырған. 

– Былтыр 500 гектарға жуық 
алқапқа Сыр салысын септік, аяқ 
су мәселесіне қарамастан диқандар 
шаруаны ширатып, күріштен көп өнім 
алдық, осылайша қырманымыз астыққа 
толды. Басшымыз еңбегімізді ескеріп, 
еңбек керлерді қаржылай және бағалы 
сыйлықтардан құр қалдырмайды. Ша-
руа шылық енді құрылған күннен бастап 
біз мұндай сыйақыдан құр қалған емес-
піз. Салада 15 жылдық тәжірибем бар, 
осынша уақытта құрыла салып жұмыс-
шыларына темір тұлпарлар сыйға 
тарт қан шаруашылық иесін осы көріп 
отыр мын. Жыл сайын аяқ су мәселесі 
күр де леніп келеді, осы мәселе басталған 
жылдары біз еңбек ететін шаруашылық 
та жұмысын бастаған, сонда да инвес-
торымыз ең алдымен ауыл еңбек кер-
лерінің әлеуметтік жағдайын ескереді. 
Жұмысын бастаған жылы қаржылай 
сыйақы да, бірнеше темір тұлпар да 
үлестірілді. Сол уақыттан бері біз мұндай 
қолдаудан құр қалған емеспіз, тіпті 
бұл жыл сайын сабантойда дәстүрге 
айналған үрдіс десем де болады. Былтыр 
жақсы өнім алдық, биыл да алқаптағы 
өнімнің шығымы бөтен емес, – дейді бас 
агроном Сәдуақас Шәкіратұлы.

 Былтыр 500 гектарға жуық алқаптан 
астық жиған шаруашылық биыл да 490 
гектарға күріш еккен. Механизаторлар 
қазір егін жинау жұмыстары 90-95 
пайызға орындалғанын айтады. Алдағы 
1-2 күнде күзгі науқанды қорытындылауға 
бел буып отыр. 

Иә, саланы зерттеп білмегендерге 
күріштің күтімі оңай жұмыс сияқты, 
«сүдігерленген жерге Сыр салысып сеуіп, 

оны 90 күн суда ұстасаң, межелі өнімге 
қол жеткізесің» деген қате түсінік. Себебі 
алқаптағы астықты баптаудың да өз әдісі 
бар, оған бас агрономмен болған екеуара 
әңгіме барысында көз жеткіздік. Мәселен, 
тұқымды жерге сепкеннен оны суда 
алғаш ұстаудың да өз уақыты бар, одан 
кейін себілетін тыңайтқыштардың да өз 
мөлшеріне мұқият болмасаң тағы қиын. 
Бұл жұмыстардың барлығы тәжірбиелі 
маман Сәдуақас Шәкіратұлына таңсық 
емес. Міне, биылдан бастап Дастан 
ағамыз оған бас агроном қызметін сеніп 
тапсырғаны да сондықтан. 

Шаруашылық биыл 130 гектарға 
«Янтарь» және 360 гектар «Лидер» сұрпын 
сепкен. Алқаптағы егіннің шығымынан 
ала жаздай диқандар күріштің күтіміне 
басымдық бергені көрініп-ақ тұр. Мұнан 
бөлек бірнеше гектарға жоңышқа егіліп, 
механизаторлар осыған дейін 3 орымды 
аяқтап отыр. 

Диқандар биыл былтырғыдай аяқ су-
дан мәселе болмағанын айтады. Соған 
қарағанда мұнда егінді орналастыру 
ке зінде ротацияға басымдық берілетін 
сыңайлы. Олар күзге дейін күнге күйіп, не-
гізгі міндеттерін орындады. Ендігі жұ мыс 
механизаторларға артылып отыр, олар 
да техникадан мәселе жоғын жасыр май-
ды. Бір жағынан ол еңбек өнімділігіне де 
айтарлықтай оң әсерін тигізіп отыр екен. 

– Егін жинау жұмыстарын алдағы 
1-2 күнде қорытындылаймыз. Диқандар 
күрішті ала жаздай баптады, енді біз 
оны шашпай-төкпей қырманға құямыз. 
Техникадан мәселе жоқ, себебі ша руа-
шылық иесі жыл сайын техникалық ба-
замызды жаңартуға басымдық беріп 
отыр. Бір жағынан бұл еңбек өнімділігіне 
де оң әсерін тигізуде. Қанша дегенмен 

тәжірибе бар, биыл да алқаптағы ас-
тықтың мол екенін көз танып тұр. Сон-
дықтан ұжым саланы оң нәтижемен 
қорытындылаймыз деп болжап отырмыз, 
– дейді комбайнер Ғабит Берниязов. 

Айта кетейік аталған шаруашылық 
бүгінде ауылдағы 30 адамды жұмыспен 
қамтып отыр. Оның 15-і – күріштің 
күтіміне жауапты даңғайыр диқандардың 
ізбасары. Жаңа жоғарыда шаруашылық 
иесінің ауыл еңбеккерлеріне жыл сайын 
темір тұлпарлар мен қаржылай қомақты 
сыйақы үлестіретінін айттық. Былтыр 
да осы дәстүр сақталып, 2 сужаңа темір 
тұлпар мен бірнеше млн теңге ауыл 
еңбеккерлеріне үлестірілген. Дала дара-
боздарының сөзіне сүйенсек, бұл шара 
биыл да жалғасын табатын іспетті. Дастан 
ағамыз осы сабантойда екі темір тұлпар 
табыстауды жөн деп тапқан. Мұнан бөлек 
гектарынан 35 центнерден жоғары өнім 
алғандар қомақты қаражатқа ие болады. 

Ұжымда береке бар, бірлік бар, ал 
оның осы күнге дейін сақталуының да 
өзіндік мәні бар. Шаруашылық иесі – 
«кең болсаң, кем болмайсың» деген 
қа ғидалы сөзге берік азамат. Осылай 
еңбек керлерінің әлеуметтік жағдайына 
да қарасып, бір жағынан жұмыс бары-
сын дағы мәселелерінің де шешімін 
тауып отыр. Ауылдың гүлденуіне, әлеуе-
тінің артуына да қарасып жатқанын 
жоға рыда айттық. Шаруаны ширатуда 
оның үлкен маңызға ие екені айтпаса да 
түсінікті. Алдағы жылдары да бұл ұжым-
ның астықтан тау тұрғызып, ауылдың 
әлеуетіне еңбек ететіні сөзсіз. Осы 
мақ саттағы жұмысына біз де сәттілік 
тілеп, ауылға жасаған сапарымызды 
қорытындыладық. 

Шаруасы шираған шаруашылық

Таң атысымен шалғайдағы 
Аламесек ауылдық округіне 
жолға шықтық. Тарихы 
тереңнен бастау алатын 
елді мекеннің бүгінде еңсесі 
биік. Ауыл әкімі Дәулеткерей 
Тәжібаевтың сөзіне сүйенсек, 
жергілікті шаруашылықтар 
Есет батырдың гүлденуіне 
демеушілік жасап жатыр. 
Былтыр екі шаруашылық 
ауылдан балалар ойын 
алаңдарын салып, ел 
игілігіне берсе, енді бірі 
ауылға кіреберіс жолға 
жарық бағаналарын 
орнатыпты. Дәукең күрішпен 
кірісін еселеген төрағалардың 
алдағы жылдары да жарқын 
жобаларды қолға алатынын 
айтады. 

Кітапханадағы қызметтік жолын 1984 жылдан бастаған 
Ұлмекен Әбілтайқызы  2012 жылы аудандық кітапханаға 
басшы болып келді. 2019 жылы  «Кітапхана ісінің шебері», 
2020 жылы «Қазақстанның Құрметті кітапханашысы» 
төсбелгілерімен марапатталды. 2022 жылы Қазақстан 
Республикасы Мәдениет және спорт министрінің «Құрмет» 
грамотасын иеленді. Сондай-ақ биыл ҚР Мәдениет және 
ақпарат министрі Аида Балаева арнайы "Мәдениет 
саласының үздігі" төсбелгісін кеудесіне тақты. Еңбегі 
еленіп, бірнеше рет облыс, аудан басшыларының алғыс 
хатына және «Құрмет» грамотасына ие болған білікті 
маман аудан руханиятына сүбелі үлес қосуда. 

– Кітап – құнды дүние, ғасырдан-ғасырға, ұрпақтан-
ұрпаққа жалғасып келе жатқан өмірі ұзақ, мәңгілік ескерткіш. 
Бүгінде рухани өміріміздің өзегі іспеттес ғылымды 
көпшілік оқырманға, ертеңгі ел тізгінін ұстар жеткіншек 
ұрпаққа насихаттауда, рухани-мәдени байлығымызды 
ұрпақтан-ұрпаққа жеткізуші кітапхана болса, сол 
байлықты өз оқырманына таныстырып табыстырушы – 
кітапханашы. Сондықтан біз кітапхананың дамуымен қоса 
кітапханашының да дамуын басты мақсат етеміз. Сол үшін 
түрлі пікір алмасулар мен жобаларға қатысып тұрамыз. 39 
жылдық еңбек жолымда тәжірибе алмаса отырып даму 
қажеттігін түсіндім. Кітапханашыларға айтар кеңесім де 
осы, – дейді, Ұлмекен Меңдібаева. 

Кейіпкеріміз басшылық ететін орталық кітапханада 
69 809 кітап бар, ал онда келетін оқырман саны 5 448 
адамды құрайды.  Қызметкерлер өздері ғана емес, келуші 
оқырмандарды да жетістіктерге жетелеуде. Мәселен, 
Қызылорда облысында өткен облыстық "Ziyatker Jas" білім 
сайысында Жалағаш ауданы атынан қатысқан аудандық 
кітапхана оқырмандары ІІІ орын иеленіп, 50 мың теңге 
қаржылай сыйақыға ие болды, сонымен қатар  арнайы 
"Байтақ" жасылдар партиясының төрағасының "Эрудит" 
номинациясымен марапатталды. Анар Жүсіпбекқызының 
жетекшілігімен "Мемлекеттік тіл – Тәуелсіздік символы" 
атты облыстық байқауында Темірбек Жүргенов атындағы 
123 мектеп-лицейінің орыс тілі пәні мұғалімі Рузанна 
Шамилова ІІ орынды иеленді. 

Айта кетейік, кешегі аптада ғана Астана қаласында 
Ұлттық академиялық кітапхананың ұйымдастыруымен  
Кітапханашылар күніне орай өткен «Жас кітапханашы – 
2023: жаңа мүмкіндіктер уақыты» атты республикалық 
байқауға Жан сұлу Ешімова мен Анар Жүсіпбекқызы 
қатысты. Жерлестеріміз ҚР Ұлттық Акаде миялық 
кітапханасы директорының арнайы сертификат ына ие 
болды. Жалпы айта берсек, кітапхананың мұнан өзге де 
жетістігі мол.

Әр істің басында білгір басшы тұратыны анық. Аудандық 
кітапхана Ұлмекен Меңдібаева басшылық еткелі үлкен 
өзгерістерге қадам басты. Оқырмандар саны біршама 
артты. Ең үлкен өзгеріс деп кітапханадағы «Сoworking» 
орталығын айтсақ болады. Бұл орталықтың ашылуы 
қызмет көрсету деңгейін еуропалық деңгейдегі кітапхана 
ретінде көрсетеді. Бұнымен ғана шектеліп қоймай, аудан 
көшелерінде «Көше кітапханасының» ашылуына жағдай 
жасалып, түскі үзіліссіз, демалыссыз жұмыс жасайтын 
орын ретінде қалыптасқан. 

Ойын баласын кітап оқыған бала басқарады.  Кітап 
оқыған адам білім алып қана қоймайды, жан-дүниесін 
рухани байытады, керек кезде ақылшы бола біледі. Қазір 
ауданда кітап оқушылардың  саны арттырып, жастарды 
оқуға баулуда аудандық кітапхананың алатын орны 
ерекше. Кітапхананың ішкі жай-күйі де оқырманға қолайлы, 
жұмыс жасаушы мамандардың да қабілеті  жоғары 
деңгейде. Телефоннан бас алмайтын жасөспірімдерді кітап 
оқуға баулып жүрген де осы кітапханашылар. Расында 
артық білім кітапта, ерінбей оқып көргенге. Телефоннан, 
ғаламтордан алған білім жақсы, ал кітаптан алған білім 
одан да жақсы екенін ұмытпайық.

Жалпы кітаптың адамның рухани дамуына әсері мол, 
сондықтан жастардың оған қызығушылығын арттыру 
маңызды. Осы маңызды міндетті кейіпкеріміз басшылық 
ететін ұжым өз деңгейінде атқарып келеді. 

Ақнұр АЛТЫНБЕК

мәдениет 
саласының үздігі 

Аудандық кітапхананы жан-жақты 
ақпаратқа және білімге оқырманның 
қолжетімділігін қамтамасыз ететін 
руханият орталығы десе де болады. 
Ұлмекен Әбілтайқызы басшылық ететін 
ұжым жұмысына жауапты әрі ұқыпты. 
Жуырда кітапхана директорының 
өзі де ҚР Мәдениет және ақпарат 
министрінің "Мәдениет саласының үздігі" 
төсбелгісімен марапатталды.


